
кастрычніка 2007 г. у выканкаме Брылеўска- 
ка сельсавета адбылася чарговая планёрка. 
Старшыня  выканкама Уладзімір Ільіч Мажо- 

раў  праінфармаваў прысутных аб рашэннях,  якія 
прымаліся апошнім часам 
у Магілёўскім райвыканка- 
ме. У прыватнасці, зверну- 
та ўвага на стан архіўнага 
справаводства  ў сельскіх 
Саветах. Таксама ёсць па- 
трабаванне кождзённа ра- 
біць справаздачу ў райвы- 
канкам   наконт  недаглед- 
жаных   вясковых    дамоў.  
Неабходна  рэгулярна  ра- 
біць выезды па вёсках сва-
іх  мясцовых спецыялістаў 
у  складзе  “Поезда  “Забо- 
ты” . У.І.Мажораў падкрэс-
ліў,   што  старшынёй  рай-
выканкама  А. І. Разганавым 
быў     адзначаны   станоўчы 
прыклад  Брылеўскага  сель- 
савета ў гэтай справе.   Нас-
тупны  выезд  нашага  “цягні-
ка” запланаваны ў бліжэйшы 
час  у  вёску  Малееўка.  
    У. І. Мажораў  пацікавіўся, 
як  ахоўваецца  стары  буды- 
нак   Брылеўскай   школы. 
Прадстаўнік   школы-сада 
Тамара Мікалаеўна Маісе- 
енка паведаміла, што там  
у  начны  час працуе ахоў-
нікам В.В.Іванців,  а  днём 
даглядае   М. А. Жылінскі.  
У.І.Мажораў папрасіў кан- 
траляваць  гэтае пытанне   
і   зрабіў   прапанову,  каб   
школьнікі   дапамаглі   на- 
весці  парадак ля помніка 
загінуўшым землякам. 
      У. І. Мажораў  звярнуў 
увагу на тое, што апошнім 
часам  мясцовымі жыхара-
мі  ўсё  часцей  робіцца за- 
хоп зямлі, дзе самавольна 
будуюцца хлявы, бані, дроўнікі   і  гэтак далей. Усе 
незаконныя  пабудовы павінны быць знесены.  Са-
кратар сельвыканкама Любоў Мікалаеўна Бураева 
атрымала  даручэнне  падрыхтаваць  адпаведную 
аб’яву для насельніцтва.  У сувязі з гэтым Т.М.Маі-
сеенка заўважыла,  што  людзі  будуюць  тыя ж са-
мыя бані таму,  што  на  цэнтральнай сядзібе няма 
агульнай бані. У.І.Мажораў адказаў, што трэба ўсё 
рабіць па закону  -- праз дазволы сельвыканкама і 
архітэктурнага аддзела райвыканкама. 
     Далей  У. І. Мажораў  паведаміў, што старшыня 
СВК “Макаранцы”  А.Р.Каваленка  папрасіў  аргані-
заваць  у  Макаранцах  і  Машанаках  адстрэл бяз-
домных сабак.   З  гэтай нагоды будзе заключацца 
дамова са спецпрадпрыемствам,  і трэба вывесіць 

адпаведныя аб’явы для насельніцтва.  На  гэта за- 
гадчыца  Брылеўскага ФАПа,  дэпутат  сельсавета 
Алеся Ўладзіміраўна Аляксейкова  выказала  мер- 
каванне  аб  немэтазгоднасці  адстрэлу  ў  прысут- 

 насці дзяцей,  бо гэта негу-  
 манна   і   нясе   псіхалагіч- 
 ныя траўмы.  Гэту  пазіцыю  
 падтрымала   Надзея   Іва-  
 наўна  Рамашкевіч,  прапа-  
 наваўшы   сабак   не  стра- 
 ляць,  а  лавіць  спецыяль- 
 нымі        прыстасаваннямі.  
 У. І .Мажораў выказаў сум-  
 неў  наконт  рэалізацыі  гэ- 
 тай прапановы,  бо для ра-  
 ботнікаў  спецпрадпрыемс-  
 тва  такая  праца будзе ве- 
 льмі складанай.  
      А.У.Аляксейкова папра- 
 сіла паскорыць вырашэнне 
 пытання  па  статусу дамоў 

 па   вуліцы   Маладзёжнай.    Аказваецца,  тыя  
 пяць домікаў,  што будаваліся  ў  свой час кал- 
 гасам імя Ільіча,  не “праходзяць” ні па якіх да- 
 кументах  --  іх быццам і няма.  Таму тэрмінова  
 трэба рабіць усе дазволы, пачынаючы з адво- 
 ду  зямельных участкаў пад забудовы.  У.І.Ма- 
 жораў паведаміў,  што прадстаўнікі праектнага  
 інстытута ўжо былі,  і  праца  ў гэтым накірунку  

  ідзе.   Таксама  днямі  там   
  будуць  весціся работы па  
  ўстаноўцы   вулічнага   ас- 
  вятлення. 
       Т.М.Маісеенка  выказа- 
  лася  наконт вываза смец- 
  ця з вуліцы Садовай. Гэту 
  праблематыку  У. І. Мажо- 
  раў ведае, але ўся справа 
  ўпіраецца    ў   нежаданне  
  большасці  жыхароў гэтай  
  вуліцы заключаць дамовы  
  з  “Жылкамгасам”.  Тут дэ- 
  путаты  павінны весці тлу-  
  мачальную  работу  сярод 
  сваіх  выбаршчыкаў. 
         Далей   старшыня  вы-   
  канкама    паведаміў,   што  

 ёсць рашэнне райвыканкама аб перадачы ўсіх на- 
 шых  дарог  упраўленню  дарожнага  будаўніцтва.  
 Але  пакуль  што  няма адпаведнага загаду мініст- 
 ра.  Калі ўсё гэта спраўдзіцца,  то  ў сельскай мяс-  
 цовай   улады  ўжо  не  будзе  хварэць  галава  аб  
 тым,  дзе ўзяць грэйдэр  і  адкуль прывезці пяску. 
     У. І. Мажораў таксама абвесціў, што ў дамах па  
 вул.Юбілейнай рыхтуюцца тры кватэры для сірот:    
 ў  дадатак да тых хлапцоў, што ў нас ужо жывуць,  
 едуць новыя людзі. Такая практыка існуе па ўсяму  
 Магілёўскаму раёну,  і  мы павінны  з  разуменнем  
 ставіцца да гэтага. 
                                                         Мікола ЯЦКОЎ. 
                                                            Фотаздымкі аўтара. 
       

Планёрку вядзе У.І.Мажораў. 

Сакратар сельвыканкама Л.М.Бураева  
слухае даручэнні старшыні. 

кастрычніка  2007  г.   у  Брылеўскай  школе - садзе  адбылося 
свята, прысвечанае Дню маці.  Яго  падрыхтавалі дзеці пад кі- 

раўніцтвам  настаўніцы  Марыны Міхайлаўны Біруковай.  Чыталіся 
вершы, спяваліся песні, а потым былі ўтвораны дзве каманды -- дзя- 
цей і бацькоў  --  і  пачаліся сапраўдныя спаборніцтвы:  з завязанымі 
вачамі дзеці пазнавалі матуль па галасах, а мамы шукалі сваіх дзіця- 
так.  А ў музычным конкурсе па фрагментах трэба было пазнаць лю- 
бімыя песні.   Напрыканцы  кожнай  маме  былі  ўручаны прыгожыя 
святочныя адкрыткі,  якія  былі  зроблены рукамі іх дзетак на занят- 
ках  школьнага  гуртка дэкаратыўна-прыкладнога мастацтва (кіраў- 
нік М.М.Бірукова). Свята спадабалася ўсім.                              М.Я. 
                                                                          Малюнак Карыны Паршнёвай.       

ыпускніца    Брылеўскай 
школы  Святлана Анато- 
льеўна Жылінская (зараз 

Грахольская)  працуе  настаўніцай  бела- 
рускай мовы  і  літаратуры ў магілёўскай 
школе № 8. У сваёй працы яны імкнецца 
выкарыстоўваць  розныя формы  і  мета- 
ды.  Сумесна  з  настаўніцай беларускай 
мовы  і  літаратуры Святланай Мікалаеў- 
най Рабавай  яна  падрыхтавала  літара- 
турна - музычную імпрэзу,  прысвечаную 
творчасці нашага земляка,  паэта Васіля 
Васільевіча Карпечанка,  якая адбылася 
19 кастрычніка 2007 г.   З  вялікім натхненнем пра- 
цавалі вучні Дзмітрый Брюзгін, Станіслаў Веракса,  
Анжэла Леўшукова,  Алеся Маслакова, Вольга Но- 

 вікава,  Паліна Сіндзюкова,  Аліна Скоба- 
 ва, Наталля Хадановіч  і  Аляксей Цэдзік. 
 Пранікнёна ўспомніла паэта  і прачытала 
 свае  вершы  Ірына  Аляксандраўна  Жук. 
 Жонка  Васіля Васільевіча  Галіна Самуі- 
 лаўна і дачка Вольга Васільеўна з хваля- 
 ваннем  распавялі  пра  самага  дарагога 
 чалавека. Ала Міхайлаўна і Мікалай Ада- 
 мавіч Яцковы  выканалі  песні  на  вершы 
 Васіля Карпечанкі “Галя”,“Не віню, не да- 
 караю”,”Маці” і “Рамонкі-рамашы”. Гледа- 
 чы  таксама  мелі  магчымасць убачыць у  
 відэазапісу  выступленне В.В.Карпечанкі. 

На жаль, паэта сёння няма з намі, але памяць пра 
яго жыве ў ягоных ўзнёслых радках. 
                                               Аліна САВІЦКАЯ.    

Васіль Васільевіч 
КАРПЕЧАНКА 

 С.М.Рабава  і С.А.Грахольская. 

 Выступаюць Мікалай і Ала Яцковы.  Спявае Аляксей Цэдзік.  Слова пра Паэта... 

І.А.Жук, М.А.Яцкоў, Г.С.Карпечанка, 

А.М.Яцкова, В.В.Карпечанка. 

 “Ніч яка місячна,  зоряна  ясная...”   У  дадатак  да  сваіх  добрых  вакальных  здольнасцяў   
 Ірына Збышкаўна прапанавала  малееўцам ацаніць яе здольнасці кулінарныя   --  і  перад  
 вачыма прысутных з’явіўся пірог, зроблены яе працавітымі рукамі.   Людзі з ахвотай пача-  

  ставаліся   --   і   адзнакі   тут  
  прагучалі  самыя  высокія. 
       Вось  на  такой прыемнай 
  ноце    скончыўся     чарговы  
  рэйс нашага “цягніка”.  І  пра- 
  гучаўшае   “Вялікі  дзякуй  за   
  тое, што не забываеце нас! 
  Прыязджайце  яшчэ!..”     на- 
  поўніла     сэрцы     радасцю.  
  Абавязкова  сустрэнемся! 
  Да пабачэння!.. 
                      Мікола ЯЦКОЎ. 
                     Фотаздымкі аўтара. 
     

Украінскія народныя песні  
спявае Ірына Дудар. 

 Пачастунак  
ад Ірыны Дудар. 

     Участники заседания осмот-
рели строящиеся дома в дерев-
нях Речки и Сумароково, оцени-
ли благоустройство, оформле-
ние внутренних двориков в по-
сёлках Восход и Кадино. Всего в 
районе планируется открыть 17 
агрогородков. 6 из них уже обо-
рудованы, ещё 3 будут обу-
строены в ближайшее время. 
     Однако, подчеркнул губерна-
тор Могилёвщины Борис Батура, 

при строительстве нельзя забы-
вать о самом главном -- качест-
ве жилья, к которому сегодня 
есть претензии у новосёлов, 
местной власти, контролирую-
щих организаций. Сельчане то-
же имеют право жить с удобст-
вами! Сегодня на каждого жите-
ля района приходится по 34 
квадратных метра жилья, что на 
15% больше, чем в среднем по 
области. При этом только 39% 

жилья оснащено водопроводом, 
33% - канализацией, 21,2% - 
горячим водоснабжением. «Так 
что тут есть над чем работать», - 
подытожил Борис Батура. И под-
черкнул, что Могилёвский район 
должен стать образцово-
показательным в строительстве 
жилья и развитии социальной 
сферы. (…) 
                  Светлана МАРКОВА. 

5 кастрычніка 2007 г. 

На выездном заседании облисполкома обсудили работу исполнительной власти  
Могилёвского района по строительству жилья и благоустройству. 



  14 октября - праздник Покрова 
 Божией  Матери,  который счи- 
 тается одним  из  самых утеши- 
 тельных праздников для всего 
 христианского  мира.   Русской 

 Церковью  он  был  установлен в XII веке в па- 
 мять   о  чудесном  
 видении   святому 
 Андрею   Констан- 
 тинопольскому во 
 Влахернском  хра- 
 ме   в   Константи- 
 нополе в середине 
 Х  века.  Во время 
 всенощного     бде- 
 ния  народ  усердно молился  об  избавлении го- 
 рода от угрозы нашествия мусульман. Под утро 
 в  опустевшей церкви остались св.Андрей и его 
 ученик.   Святой,  подняв  глаза,  увидел вверху 
 Богоматерь   в  окружении   ангелов  и  святых.  
 Она  сняла  со  Своей   головы  покрывало  (по- 
 кров)   и  распростерла  его  над  молившимися,  
 знаменуя этим защиту от врагов видимых и не- 
 видимых.  Враги отступили от города. 
      В  народе   праздник   Покрова   называют  и  
 Третьей пречистой.   Верующие  в этот день не- 
 сут в церковь для освящения хлеб. 

 
   Хто малога не можа, таму і вялікае   
   немагчыма. 
             Міхаіл Ламаносаў (1711-1765), 
                рускі вучоны, паэт, мастак. 

 
     Вядомы беларускі паэт  
   Іван  Карэнда  выказвае 
   свае  адносіны  да  вёскі, 
   да сельскіх працаўнікоў: 
   “Т о с т   “З а   в ё с к у!” 

  Выбачайце, гарадскія людзі: 
  Я за вёску прапаную тост, 
  Бо была яна, і ёсць, і будзе 
  Нашай славы і надзеі пост. 
                      Кожны горад пачынаўся з вёскі, 
                      Да яе туліўся ў час бяды. 
                      Тут эпох далёкіх адгалоскі 
                      І вайны пачварныя сляды. 
  Вёска наша – сэрца, пульс краіны, 
  І дарэмна горад нос задраў, 
  На яе глядзіць, як на руіны, -- 
  Будзе ў вёскі светлая пара! 
                     Прамаўляю з гонарам: “За вёску! 
                     За яе святыя мазалі! 
                     За рупліўцаў, спадкаемцаў лёсу 
                     Нашай роднай, спадчыннай зямлі! – 
                     Патрыётаў Бацькаўшчыны нашай, 
                     Да канца адданых ёй людзей! 
                     П’ю, вяскоўцы, за здароўе ваша, 
                     І за ваш шчаслівы новы дзень!” 

 
 

      
    РЭШАТА  - гаспадарчая  
 прылада  для  адсеву ады- 
 ходаў  і  ачышчэння  мукі. 
 ► У  народнай  культуры  

 рэшата   параўноўвалі  з  небасхілам,  аблокамі,  
 праз  якія  Бог лье ваду  ў  выглядзе дажджу на  
 зямлю.  Таму  ў  час  засухі  жанчыны лілі ваду  
 праз рэшата з надзеяй выклікаць доўгачаканы  
 дождж.    Каб  спыніць  працяглыя  дажджы,  у  
 кожнай хаце рэшата пераварочвалі. 
 ► Лічылася,  што  вада,  прапушчаная праз рэ- 
 шата,  валодае магічнымі ўласцівасцямі. 
 ► Калі  дзіця  моцна плакала,  яго мылі вадой, 
 прапушчанай праз рэшата. 
 ► Карову пасля ацёлу,  а  таксама цялё паліва- 
 лі прапушчанай праз рэшата вадой. 
 

 ● За январь-август 2007 г. 
  на   Могилёвщине   роди- 
  лись 7900 детей, а умерло 
  за  это же время 11338 че- 

 ловек.    За этот период в области зарегистриро- 
 вано 6085 браков  и  2886 разводов.  На 100 бра-  
 ков приходилось 47 разводов. 
   
      Незаконные  постройки должны быть снесе- 
 ны  до 1 января 2008 года.   Об этом говорили в  
 среду  17  октября   на  совещании  в  Комитете  
 госконтроля области  с участием председателя 
 КГК республики Зенона Ломатя.  
      Как  показала  недавняя совместная провер- 
 ка КГК и прокуратуры области, многие коттед- 
 жи,  лодочные причалы и гаражи,  сараи, бань- 
 ки  по  берегам  рек  и  озёр  области возведены 
 без разрешения.  Что изменилось после провер- 
 ки?  Накануне  совещания  Зенон Ломать прое- 
 хал   по  прибрежной  территории  Любужского 
 озера  под  Могилёвом,  где  особенно  много та- 
 ких построек.  И убедился, что большинство из 
 них пока никто и не думал сносить. (...) 
      Зенон  Ломать   также  отметил,  что  сейчас  
 контролёры  совместно  с  правоохранителями 
 проверяют законность  построек коттеджей по- 
 вышенной  комфортности:   «Если  человек  не 
 сможет доказать, откуда он взял деньги на кот- 
 тедж в 600-800 кв. м.  стоимостью под миллион 
 долларов, --  будем принимать меры  в соответ- 
 ствии с законом». 

 Інфармацыйна-грамадскі бюлетэнь 
для жыхароў Брылеўскага рэгіёна 

 і  наваколля. 
Распаўсюджваецца бясплатна. 

Наклад  50  асобнікаў. 

Адрас для карэспандэнцыі: 
213107  Магілёўскі раён   п/а Брылі  

тэл. маб. +375293732886 
e-mail:  bryli@mail.ru 

Заснавальнік 
і  рэдактар 

Мікола 
ЯЦКОЎ 

 

    16 кастрычніка 2007 года на 
85 -м   годзе   жыцця   памёрла  
Марыя Цітаўна Халмова. 
    Яна нарадзілася 23 мая 1923 
года   ў  вялікай  і   працавітай 
сям’і  Ціта Іванавіча і Хадоры 
Малахаўны Шыбаковых. З са- 
мага  маленства прызвычаіла- 
ся да нялёгкай сялянскай пра- 
цы  і  аддала ўсе свае сілы,  ве- 
ды і вопыт калгасу імя Ільіча. 
     У  маі  1941 года Марыя Ці- 
таўна  назаўсёды  звязала свой 
лёс   з   Іосіфам   Мікалаевічам  
Халмовым,  з  якім пайшла па 
жыцці цераз радасці і набыткі, 
надзеі  і  спадзяванні.  З утуль- 
нага сямейнага гнязда паляце- 
лі  ў свет дзеці  --  і  Валянціна,  
Вячаслаў, Тамара і Аляксандр 
назаўжды  запомнілі цеплыню 
маміных рук і пяшчотнае свя- 
тло  яе  вачэй. 

     Шмат пабачыўшы на сваім 
вяку,  Марыя Цітаўна заўсёды 
мела  свой  погляд на ўсё,  што 
адбывалася  навокал,   і  да  яе 
меркаванняў  з   павагай  пры- 
слухоўваліся землякі-аднавяс- 
коўцы.  У  яе сэрцы,  негледзя- 
чы  ні  на  што,  квітнелі мала- 
досць,  цікавасць  да  жыцця  і  
непаўторнае  пачуццё  гумару. 
І    гэта   аздабляла   жыццё  не  
толькі ёй,  але  і  ўсім тым, хто  
ведаў яе. 
     Яна пайшла ад нас,  але  за- 
сталася з намі  --  светлым,  уз- 
нёслым успамінам... 
     Бывайце, Марыя Цітаўна! 
     Няхай  будзе  пухам  родная 
брылеўская зямелька!..  
                    АДНАВЯСКОЎЦЫ. 
          
 
 

      Марыю Цітаўну Халмову заўсёды цікава было слухаць. Сакавітая народная гавор- 
ка дзіўным чынам перапляталася з нечым сучасным,  і  я кожны раз  з  радасцю чакаў 
абавязковае: “Вось такая  с і м п о н і я !”   І  хітрынкі  хаваліся ў яе светлых вачах... 
     Шляхі Гасподнія неспазнаныя  --  і  нашы дні нараджэння апынуліся побач  (22  і  23 
мая ),  і  гэта  завязала  між  намі  нейкі духоўны вузельчык.  І,  відаць,  менавіта святы 
Мікола зрабіў так,  што ў далёкім 1923 годзе  яна атрымала сваё першародна-евангель-
скае імя  -- Марыя --  і  з  гонарам  і  годнасцю пранесла яго праз усё жыццё.  
                                                                                                                                 Мікола ЯЦКОЎ. 
                                                                                                            Фотаздымкі зроблены 3 жніўня 2007 г. 


